
PËR
PROJEKTVENDIMIN

PËR
MIRATIMIN E RREGULLORES
“MBI KUSHTET, KRITERET DHE PROCEDURAT E VERIFIKIMIT TË SHKARKIMEVE TË GAZEVE ME EFEKT SERRË TË OPERATORIT TË INSTALIMIT, OPERATORIT TË AVIONIT DHE SUBJEKTIT TË RREGULLUAR DHE KUSHTET, KRITERET DHE PROCEDURAT E AKREDITIMIT TË VERIFIKUESVE”

I.     QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN

Në kuadër të procesit të integrimit të Shqipërisë në Bashkimin Evropian Evropian, legjislacioni shqiptar duhet të thellojë procesin e përafrimit me legjislacionin e BE-së në fushën e ndryshimeve klimatike. 

Një nga shtyllat kryesore të legjislacionit të Bashkimit Evropian në fushën e ndryshimeve klimatike është paketa ligjore që rregullon shkarkimet e gazeve me efekt serrë nëpërmjet akteve të mëposhtëme: 

· Direktivën 2003/87/KE të Parlamentit evropian dhe të Këshillit, datë 13 tetor 2003 “Për krijimin e një sistemi për tregtimin e kuotave të shkarkimit të gazeve me efekt serrë brenda BE-së” ;

· Rregullores zbatuese të Komisionit (BE) 2018/2066, datë 19 dhjetor 2018 mbi monitorimin dhe raportimin e shkarkimeve të gazeve me efekt serrë në zbatim të Direktivës 2003/87/KE të Parlamentit Evropian dhe të Këshillit dhe ndryshimin e Rregullores së Komisionit (BE) Nr 601/2012;

· Rregullore Zbatuese e Komisionit (BE) 2018/2067, datë 19 dhjetor 2018 për verifikimin e të dhënave dhe për akreditimin e verifikuesve në zbatim të Direktivës 2003/87/KE të Parlamentit Evropian dhe të Këshillit. 

[bookmark: _Hlk185501145][bookmark: _Hlk185501099][bookmark: _Hlk189488629]Për të mundësuar përafrimin më të thelluar me paketën e mësipërme ligjore të Bashkimit Evropian u miratuan ndryshimet në Ligjin nr. 155/2020, datë 17.12.2020 “Për ndryshimet klimatike”, i ndryshuar. Këto ndryshime i hapën rrugën miratimin e akteve nën ligjore që parashikojnë procedurat e domosdoshme për monitorimin e shkarkimeve të gazeve me efekt serrë (GES) nga sektori i instalimeve (industriale / prodhuese) dhe nga sektori i aviacionit civil. 

Kështu ky projektvendim ka si qëllim përafrimin e plotë me parashikimet e Rregullores Zbatuese e Komisionit (BE) 2018/2067, datë 19 dhjetor 2018 për verifikimin e të dhënave dhe për akreditimin e verifikuesve në zbatim të Direktivës 2003/87/KE të Parlamentit Evropian dhe të Këshillit, në lidhje me verifikimin e raporteve të shkarkimit të GES-eve nga sektori i instalimeve (industriale/prodhuese), i aviacionit civil dhe i lëndëve djegëse (subjekti i rregulluar) duke rregulluar elementet e mëposhtëme që mungonin në legjislacionin shqiptar: 

· Përcaktimin e rregullave dhe procedurave për verifikimin e raporteve të shkarkimeve të GES-eve të operatorit të instalimit, operatorit të avionit dhe subjektit të rregulluar;  

· Përcaktimin e kritereve specifike që duhet të përmbushin subjektet që ushtrojnë veprimtarinë e verifikuesit të akredituar të raporteve të shkarkimeve të GES-eve; 

· Përcaktimin e rregullave, procedurave dhe kritereve për akreditimin e verifikuesve të raporteve të shkarkimeve të GES-eve dhe të kushteve specifike që duhet të plotësojë organizmi kombëtar i akreditimit në fushën e akreditimit të verifikuesve të raporteve të shkarkimeve të GES-eve; 

Nëpërmjet të gjitha rregullimeve të mësipërme, projektvendimi synon dhe garanton zbatueshmërinë në periudhën afat shkurtër të sistemit të verifikimit të raporteve të shkarkimit të GES-eve të operatorit të instalimit, operatorit të avionit dhe subjektit të rregulluar si dhe të akreditimit të tyre në Republikën e Shqipërisë në përputhje të plotë me sistemin e verifikimit dhe akreditimit (VA) të BE-së të rregulluar nga aktet e sipërpërmendura, duke rritur si rrjedhojë edhe transparencën dhe përgjegjshmërinë në veprimtaritë me ndikime klimatike.  

II.     VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE.

Kapitulli i mjedisit është një nga kapitujt e rëndësishëm në kuadër të procesit të integrimit, detyrimet e të cilit përcaktohen në nenin 70/3 të Marrëveshjes së Stabilizim-Asociimit[footnoteRef:1], që përcakton domosdoshmërinë e përafrimit të legjislacionit vendas me “acquis communautaire”. Për shkak të rëndësisë që ka mbrojtja e mjedisit, MSA-ja përmban një nen të posaçëm për mjedisin, nenin 108. Ky nen ku parashikon bashkëpunimin në luftën kundër degradimit mjedisor me qëllim promovimin e qëndrueshmërisë mjedisore, nëpërmjet përafrimit me Acquis e BE-së në fushën e mjedisit.  [1:  Ratifikuar me ligjin Nr.9590, datë 27.7.2006 “Për ratifikimin e “marrëveshjes së stabilizim-asociimit ndërmjet republikës së shqipërisë dhe komuniteteve europiane e shteteve të tyre anëtare”. ] 


[bookmark: _Hlk187756789]Në kapitullin e mjedisit, një nga fushat kryesore është ajo e ndryshimeve klimatike.  Në progres raportin e vitit 2024 për Shqipërinë nga Komisioni i BE-së, në lidhje me ndryshimet klimatike parashikohet se “Shqipëria duhet të zbatojë plotësisht paketën e MRVA-së brenda Dhjetorit 2025, për të mundësuar vendosjen e çmimit të karbonit dhe për t’u harmonizuar me sistemin e tregëtimit të shkarkimeve të BE-së (EU ETS)”.[footnoteRef:2] I njëjti rekomandim përsëritet në progres raportin e vitit 2025 për Shqipërinë nga Komisioni i BE-së[footnoteRef:3].    [2:  Progres Raporti i Komisionit për Shqipërinë, datë 30.10.2024, fq. 87. 
*a8eec3f9-b2ec-4cb1-8748-9058854dbc68_en ]  [3:  Progres Raporti i Komisionit për Shqipërinë, datë 4.11.2025, fq. 85.
fe9138b7-90fe-4277-a12c-3a03f6d1957f_en ] 


Angazhimi për harmonizimin e Shqipërisë me sistemin MRVA të BE-së është marrë nga shteti shqiptar edhe në kuadër të Facilitetit për Reforma dhe Rritje për Ballkanin Perëndimor, një instrument i ri i BE-së[footnoteRef:4] i miratuar si mbështetje për Paketën e Zgjerimit 2023. Kështu është miratuar Agjenda Kombëtare e Reformave 2024-2027[footnoteRef:5] e cila ndër të tjera parashikon:  [4:  Miratuar më 14 maj 2024, me anë të Rregullores 2024/1449 të Bashkimit Evropian “Për miratimin e Facilitetit të Reformave dhe Rritjes për Ballkanin Perëndimor”.]  [5:  Vendim i Këshillit të Ministrave nr. 621, datë 10.10.2024 “Për miratimin e dokumentit të politikës “Agjenda Kombëtare e Reformave 2024–2027”, në kuadër të instrumentit të bashkimit evropian “Faciliteti për Reforma dhe Rritje për Ballkanin Perëndimor”. ] 


“Zbatimi i MRVA-së (Monitorimi, Raportimi, Verifikimi dhe Akreditimi) duke miratuar ndryshime ligjore dhe akte nënligjore për tu përafruar plotësisht me Acquis të Bashkimit Evropian për MRVA-në dhe duke përgatitur institucionet dhe tregun për të zbatuar Monitorimin, Raportimin, Verifikimin dhe Akreditimin (MRVA) (dhjetor 2025).”[footnoteRef:6] [6:  VKM nr. 621, datë 10.10.2024, Tabela ‘Agjenda Kombëtare e Reformave’, Fusha 4, Komponenti 4.3.  ] 


[bookmark: _Hlk187756923]Si rrjedhojë projektvendimi për “Për miratimin e rregullores “Mbi kushtet dhe procedurat e verfikimit të shkarkimeve të gazeve me efekt serrë dhe akreditimin e verifikuesve” është në linjë të plotë me programin politik të këshillit të ministrave, dhe me angazhimet e marra nga qeveria shqiptare në kuadër të integrimit evropian dhe përkatësisht në përputhje të plotë me Agjendën Kombëtare të Reformave 2024-2027. 

III. ARGUMENTIMI I PROJEKTAKTIT LIDHUR ME PËRPARËSITË,  PROBLEMATIKAT, EFEKTET E PRITSHME.

Shqipëria si vend palë në Konventën Kuadër të Kombeve të Bashkuar për Ndryshimet Klimatike (1994), Protokollin e Kiotos (1995), Marrëveshjen e Parisit (2015) dhe Palë Kontraktuese në Komunitetin e Energjisë ka detyrimin për përgatitjen dhe zbatimin e akteve ligjore në fushën e ndryshimeve klimatike. Gjithashtu, siç u theksua më sipër Shqipëria ka marrë përsipër detyrime në fushën e ndryshimeve klimatike edhe në kuadër të procesit të integrimit evropian. 

Prandaj ky projektvendim nëpërmjet rregullave, procedurave dhe metodologjive teknike shërben për të ngritur sistemin e konsoliduar për verifikimin e monitorimit dhe raportimit të shkarkimeve të gazeve me efekt serrë dhe për akreditimin e verifikuesve në sektorë të rëndësishëm në Shqipëri si instalimet prodhuese, aviacioni civil dhe lëndët djegëse të hedhura në treg për sektorët e përcaktuar (subjektet e rregulluara). Përparësitë kryesore që trajtohen nga ky projektvendim përfshijnë:

· Harmonizimi i plotë me standardet e Bashkimit Evropian – Këto ndryshime janë në përputhje të plotë me Rregulloren Zbatuese të Komisionit (BE) 2018/2067, datë 19 dhjetor 2018 për verifikimin e të dhënave dhe për akreditimin e verifikuesve në zbatim të Direktivës 2003/87/KE të Parlamentit Evropian dhe të Këshillit, në lidhje me verifikimin e raporteve të shkarkimit të GES-eve në sektorin e instalimeve, aviacionit civil dhe lëndëve djegëse të hedhura në treg për sektorët e përcaktuar (subjektet e rregulluara); 

· Rritja e transparencës dhe besueshmërisë së të dhënave mbi shkarkimet GES – Verifikimi profesional nga verifikues të akredituar i raporteve të shkarkimit të GES-eve të përgatitur nga operatori i instalimit, operatori i avionit dhe subjekti i rregulluar,  ndihmojnë në shmangien e pasaktësive së të dhënave të shkarkimeve GES.

· Përmbushja e detyrimeve mbi raportimet ndërkombëtare të Shqipërisë – Një sistem më i saktë dhe profesionalisht i verifikuar i monitorimit dhe raportimit të të dhënave nga sektori privat, do të përmirësoj cilësinë e të dhënave që administrohen nga organet kompetente për raportimin e inventarit kombëtar të gazeve me efekt serrë ( sipas VKM nr. 889, datë 27.12.2022[footnoteRef:7]) duke përmbushur angazhimet ndërkombëtare, si Marrëveshja e Parisit, Konventa Kuadër e Kombeve të Bashkuara për Ndryshimet Klimatike, Komuniteti i Energjisë etj. [7:  Vendim i Këshillit të Ministrave Nr. 889, datë 27.12.2022 "Për miratimin e rregullores për monitorimin, raportimin e shkarkimeve të gazeve me efekt serrë dhe të informacioneve të tjera, që lidhen me ndryshimet klimatike në nivel kombëtar". 
] 


· Krijimi i të ardhurave për buxhetin e shtetit - Me plotësimin e kuadrit ligjor për zbatimin e MRVA-së në Shqipëri, si pjesë e masave të agjendës kombëtare të reformave 2024-2027” në kuadër të instrumentit të bashkimit evropian “Faciliteti për reforma dhe rritje për ballkanin perëndimor” qeveria shqiptare do të përfitojë shumën e financimit të parashikuar në masën 6,016,874 Euro.   

· Nxitja e investimeve të gjelbra, teknologjive të pastra dhe rritja e konkurrueshmërisë  – Përafrimi me rregullat e Bashkimit Evropian për monitorimin, raportimin dhe verifikimin e shkarkimeve GES si dhe akreditimin e verifikuesve, sidomos nga sektori i instalimeve prodhuese dhe i subjekteve të rregulluara që tregtojnë lëndë djegëse për përdorim në sektorët e përcaktuar, mundëson që këta sektorë të njihen me rregullat teknike të BE-së përpara antarësimit dhe të kuptojë cilat janë investimet e nevojshme në teknologji të pastra me karbon të ulët që ulin shkarkimet e GES-ve, duke u dhënë mundësinë që të rrisin konkurrueshmërinë e tyre në tregun e BE-së pas antarësimit; 

Problematikat dhe sfidat e pritshme për të arritur objektivat e projektvendimit,  janë:

· Kontraktimi i verifikuesve të akredituar nga subjektet – Operatori i instalimit, operatori i avionit dhe subjekti i rregulluar, që janë subjektet me detyrimin e raportimit të shkarkimeve të GES-eve, dhe verifikimin e tyre duhet të njihen me tregun e verifikuesve të akredituar në Shqipëri apo jashtë saj dhe të vendosin sa më shpjetë kontaktet me verifikuesit e akredituar që do të angazhohen në kryerjen e verifikimit të raporteve të shkarkimeve. Përndryshe subjektet rrezikojnë të mos gjejnë asnjë verifikues të akredituar të lirë që mund të kryejë verifikimin e raporteve të tyre, duke shkelur kështu afatet e raportimit të përcaktuara në ligj dhe duke u bërë subjekt penalitetesh. 

· Kostot financiare për zbatimin e procedurave të reja të verifikimit të raporteve të shkarkimeve – Zbatimi i procedurave për verifikimin e raporteve të shkarkimeve të GES-eve kërkon kosto financiare shtesë për pagesat e verifikuesve të akredituar si dhe trajnimin e burimeve njerëzore të operatorit të instalimit, operatorit të avionit dhe subjektit të rregulluar që do të jenë në kontakt me verifikuesit e akredituar dhe do të përmbushin kriteret specifike të verfikuesve gjatë periudhës së verifikimit.  

Pas miratimit dhe zbatimit të projektvendimit në mënyrë efektive, priten këto efektet kryesore:

· Përmirësimi i cilësisë së ajrit dhe reduktimi i ndotjes – Një sistem më i mirë i monitorimit, raportimit dhe verifikimit të shkarkimeve të GES ndihmon në llogaritjen e saktë të shkarkimeve GES, që janë baza për llogaritjen e tavaneve të shkarkimeve, që do të vendosen në periudhën afat mesme dhe si rrjedhojë do të ndihmojnë në uljen e ndotjes së ajrit nga shkarkimet GES. 

· Rritja e besueshmërisë së të dhënave mjedisore – Raportimet e sakta dhe të verifikuara do të ndihmojnë në rritjen e besueshmërisë së të dhënave mjedisore dhe në planifikimin më të mirë të politikave mjedisore dhe të energjisë.

· Përafrimi me standardet e BE -së në kapitullin e mjedisit– Duke  ngritur në Shqipëri sistemin e monitorimit, raportimit dhe verifikimit të shkarkimeve GES në përputhje të plotë me standardet dhe rregullat teknike të BE-së, Shqipëria do të bëjë hapa të konsiderueshëm para në përafrimin me standarted e BE-së në kapitullin e mjedisit. 

· Rritja e mundësive për financime dhe investime në projekte të qëndrueshme – Me një kuadër më të qartë dhe të qëndrueshëm ligjor dhe administrativ mbi shkarkimet GES, Shqipëria do ta ketë më të lehtë të përfitojë fondet e mekanizmave ndërkombëtar për zhvillimin e qëndrueshëm.

· Modernizimi i sektorit privat, inovacioni teknologjik dhe rritja e konkurrueshmërisë – Krijimi i një sistemi të standardizuar për monitorimin, raportimin dhe verifikimin e shkarkimeve GES do të inkurajojë kompanitë të investojnë në teknologji të pastra dhe të reduktojnë ndikimin e tyre në mjedis duke sjellë si pasojë modernizimin e tyre nëpërmjet inovacionit teknologjik dhe rritjen e konkurrueshmërisë brenda tregut të BE-së.   


IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR.

Ky projektvendim hartohet dhe paraqitet për miratim në mbështetje të nenit 100 të Kushtetutës dhe të pikës të neneve 8 pika 6, 11 pikat 6 dhe 7 të ligjit nr. 155/2020, “Për ndryshimet klimatike”, të ndryshuar, me propozimin e ministrit të mjedisit.

Ky projektvendim është i harmonizuar me Kodin e Procedurave Administrative, me legjislacionin për licencat, autorizimet dhe lejet në Republikën e Shqipërisë dhe me legjislacionin në fuqi në Republikën e Shqipërisë.

V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKET NORMATIVE).

Në përputhje me angazhimet më të fundit të Shqipërisë për anëtarësimin në Bashkimin Evropian, shkalla e përafrimit të këtij vendimi me Acquis Communautaire është si më poshtë: 

· [bookmark: _Hlk198634299]Përafrim i pjesshëm me Direktivën 2003/87/KE të Parlamentit evropian dhe të Këshillit, datë 13 tetor 2003 “Për krijimin e një sistemi  për tregtimin e kuotave të shkarkimit të gazeve me efekt serrë brenda BE-së  dhe për ndryshimin e Direktivës së Këshillit 96/61/KE” (“Direktiva e ETS”), vetëm për aspektet që lidhen me verifikimin e raporteve të shkarkimeve të gazeve me efekt serrë nga sektori i instalimeve, i aviacionit civil dhe lëndëve djegëse të hedhura në treg për përdorim në sektorët e përcaktuar dhe mbi akreditimin e verifikuesve duke përjashtuar përafrimin me sistemin e tregtimit të kuotave të shkarkimit të gazeve me efekt serrë të parashikuar nga Direktiva ETS; 

· Përafrim i plotë me Rregulloren Zbatuese të Komisionit (BE) 2018/2067, datë 19 dhjetor 2018 për verifikimin e të dhënave dhe për akreditimin e verifikuesve në zbatim të Direktivës 2003/87/KE të Parlamentit Evropian dhe të Këshillit, në lidhje me të gjitha kriteret dhe procedurat për verifikimin e  raportimit të shkarkimeve të GES nga operatori i instalimit, operatori i avionit dhe subjekti i rregulluar dhe me procedurat dhe kriteret e akreditimit të verifikuesit. Përjashtohet vetëm përafrimi me aspektet e rregullores që lidhen me sistemin e tregtimit të kuotave të shkarkimit të GES-eve të parashikuar nga Direktiva ETS, që është një sistem që do të ngrihet në Shqipëri nëpërmjet legjislacionit specifik. Pasi të jetë miratuar legjislacioni specifik për ngritjen e ETS-së në Shqipëri, dispozitat e mbetura të Rregullores Zbatuese (BE) 2018/2067 që lidhen me sistemin e tregtimit të kuotave do të përafrohen plotësisht përmes ndryshimeve përkatëse.  

VI. PËRMBLEDHJE SHPJEGUESE E PËRMBAJTJES SË PROJEKTAKTIT.

Projektvendimi përbëhet nga nga 7 krerë, 107 nene dhe nga 3 Shtojca që përafrojnë plotësisht të gjitha dispozitat e Rregullores Zbatuese të Komisionit (BE) 2018/2067, datë 19 dhjetor 2018 për verifikimin e të dhënave dhe për akreditimin e verifikuesve në zbatim të Direktivës 2003/87/KE të Parlamentit Evropian dhe të Këshillit, në lidhje me kriteret dhe procedurat për verifikimin e  raportimit të shkarkimeve të GES nga operatori i instalimit, operatori i avionit dhe subjekti i rregulluar dhe me procedurat dhe kriteret e akreditimit të verifikuesit. Siç u shpjegua edhe më sipër të vetmet pjesë nga Rregullorja Zbatuese të Komisionit (BE) 2018/2067 që nuk janë përfshirë në këtë projektvendim dhe nuk përafrohen nëpërmjet tij janë ato aspekte tërregullores që lidhen me sistemin e tregtimit të kuotave të shkarkimit të GES-eve. Të gjitha këto pjesë konsiderohen aktualisht si të pa zbatueshme meqënëse sistemi i tregtimit të kuotave nuk është ngritur ende në Shqipëri dhe do të ngrihet nëpërmjet legjislacionit specifik në linjë me sistemin e BE-së të parashikuar nga Direktiva ETS. Pasi të jetë miratuar legjislacioni specifik për ngritjen e ETS-së në Shqipëri, dispozitat e mbetura të Rregullores Zbatuese (BE) 2018/2067 që lidhen me sistemin e tregtimit të kuotave do të përafrohen plotësisht përmes ndryshimeve përkatëse. Tabela e përputhshmërisë së Rregullores Zbatuese (BE) 2018/2067 që është pjesë e paketës së projektvendimit, përmban një përshkrim të hollësishëm nen për nen të të gjitha elementeve të rregullores që kanë të bëjnë me tregtimin e kuotave dhe që si të tilla nuk zbatohen aktualisht. 

Vlen të sqarohet se në hartimin e projektvendimit, është ndjekur në mënyrë besnike struktura e Rregullores zbatuese të Komisionit (BE) 2018/2067. I vetmi ndryshim mes Rregullores zbatuese të Komisionit (BE) 2018/2067 dhe këtij projektvendimi është numri i neneve dhe numri i krerëve pas kreut III. Projektvendimi, duke qënë një akt i ri nën ligjor që hartohet për herë të parë ndjek renditjen e natyrshme numerike të neneve, ndërsa rregullorja e BE-së e cila ka pësuar ndryshime ndër vite ka nene dhe krerë të shtuara me numra si neni 33a, neni 34a, Kreu IIIa etj. Për efekt qartësie është hartuar një tabelë ndërlidhjeje mes numrave të neneve të rregullores së BE-së dhe numrave të neneve dhe krerëve në Projektvendim e cila lehtëson identifikimin se cili nen dhe kre i rregullores së BE-së përkon me nenin dhe kreun e projektvendimit. Kjo tabelë bashkëlidhet më poshtë në këtë relacionit, pas përfundimit të shpjegimit të kapitujve. 

Më poshtë jepet një përshkrim i hollësishëm i projektvendimit: 

KREU I – DISPOZITA TË PËRGJITHSHME

Ky kre përmban dispozitat e përgjithshme dhe përbëhet nga 5 nene (nenet 1-5) që permbajnë dispozitat klasike hyrëse të akteve ligjore, si dispozitat për qëllimin, fushën e zbatimit, përkufizimet dhe nenin 4 mbi prezuminin e përputhshmërisë të verifikuesit dhe nenin 5 mbi kuadrin e përgjithshëm të akreditimit, që janë nene specifike të fushës së verifikimi dhe akreditimit të mbuluara nga kjo rregullore. 

KREU II – VERIFIKIMI I RAPORTEVE TË OPERATORIT TË INSTALIMIT OSE OPERATORIT TË AVIONIT

Ky kre përbëhet nga 32 nene (nenet 6 – 37) që sqarojnë në mënyrë të hollësishme: 

· të gjitha fazat e procesit të verifikimit nga verifikuesi i akredituar; 
· parimet dhe procedurat që ndjek verifikuesi i akredituar gjatë procesit të verifikimit të raporteve të operatorit të instalimit ose të operatorit të avionit; 
· detyrimet e verifikuesit të akredituar gjatë procesit të verifikimit; 
· detyrimet e operatorit të instalimit ose operatorit të avionit në secilën fazë të verifikimit;
· raportet mes verifikuesit të akredituar dhe operatorit të instalimit ose operatorit të avionit. 

KREU III – KRITERET PËR VERIFIKUESIT

Ky kre përbëhet nga 9 nene (nenet 38-46) që përmbajnë kriteret dhe parimet që duhen plotësuar nga verifikuesi i akredituar gjatë ushtrimit të veprimtarisë së akreditimit.  Konkretisht ky kre përcakton rregullat e mëposhtëme në lidhje me verifikuesin e akredituar: 

· fushëveprimin e akreditimit (neni 38) 
· kompetencat e verifikuesit të akredituar dhe stafit të tij (nenet 39, 41, 42, 43) 
· kriteret në lidhje me grupet e verifikimit dhe ekspertëve teknikë të verifikuesit të akredituar (nenet 40, 44)
· kërkesat për procedurat e verifikimit dhe për dokumentimin e të dhënave të përftuara gjatë verifikimit (nenet 44-45) 
· kriteret e paanshmërisë dhe pavarësisë së verifikuesit të akredituar dhe stafit të tij. 

KREU IV – VERIFIKIMI I RAPORTEVE TË SUBJEKTIT TË RREGULLUAR

Ky kre përbëhet nga 27 nene (nenet 47-73) dhe është i ngjashëm me Kreun II të rregullores pasi përmban rregulla për verifikimin e raporteve të subjektit të rregulluar që sqarojnë në mënyrë të hollësishme: 

· të gjitha fazat e procesit të verifikimit nga verifikuesi i akredituar; 
· parimet dhe procedurat që ndjek verifikuesi i akredituar gjatë procesit të verifikimit të raporteve të subjektit të rregulluar; 
· detyrimet e verifikuesit të akredituar gjatë procesit të verifikimit; 
· detyrimet e subjektit të rregulluar në secilën fazë të verifikimit;
· raportet mes verifikuesit të akredituar dhe subjektit të rregulluar. 





Ky kre është një risi e shtuar nga Rregullorja Zbatuese e Komisionit (BE) 2018/2067 në vitin 2024, si rrjedhojë e shtrirjes së detyrimeve MRVA tek tregtuesit e lëndëve djegëse të përdorura në sektorë specifik (subjekti i rregulluar). Prandaj të gjitha dispozitat e parashikuara në Kreun II për verifikimin e raporteve të operatorit të instalimit ose operatorit të avionit, janë përshtatur në mënyrë që të mund të përdoren edhe për verifikimin e raporteve të subjektit të rregulluar. 

KREU V – AKREDITIMI 

Ky kre përbëhet nga 11 nene (nenet 74-84) që përcaktojnë rregullat dhe procedurat e akreditimit të verfikuesit të raporteve të shkarkimeve. Duhet theksuar se ky kre është në përputhje të plotë me parashikimet e Ligjit Nr. 116/2014 “Për akreditimin e organeve të vlerësimit të konformitetit në Republikën e Shqipërisë” i ndryshuar. Ai ndërtohet mbi parimet e legjislacionit shqiptar për akreditimin dhe parashikon dispoziat shtesë që kanë të bëjnë vetëm me akreditimin në fushën e verifikimit të shkarkimeve të GES-eve, aspekte këto që nuk janë të rregulluara as nga ligji kuadër për akreditimin dhe as nga ndonjë akt tjetër ligjor në fuqi në Republikën e Shqipërisë. Më konkretisht ky kre rregullon aspektet e mëposhtëme në lidhje me akreditimin: 

· akreditimin, objektivat e akreditimit dhe fushën e akreditimit (nenet 74, 75, 84); 
· procedurën e akreditimit (nenet 76 -79); 
· rregullat e mbikqyrjes dhe vlerësimit të akreditimit (nenet 80-82); 
· mnasat administrative (neni 84) 

KREU VI – KRITERET NË LIDHJE ME ORGANIZMIN KOMBËTAR TË AKREDITIMIT PËR AKREDITIMIN E VERIFIKUESVE TË MRVA-së

Ky kre përbëhet nga 15 nene (nenet 85-99) që përmbajnë kriteret që duhet të përmbushë organizmi kombëtar i akreditimit që ka komeptencën për të akredituar verifikuesin e shkarkimeve GES. Në rastin e shqipërisë ky kre zbatohet për Drejtorinë e Përgjithshme të Akreditimit që sipas ligjit sektorial të akreditimit është i vetmi institucion në Shqipëri që konsiderohet si organizëm kombëtar akreditimi. Edhe ky kre është në përputhje të plotë me parashikimet e Ligjit Nr. 116/2014 “Për akreditimin e organeve të vlerësimit të konformitetit në Republikën e Shqipërisë” i ndryshuar. Bazohet dhe respekton parimet e legjislacionit shqiptar për akreditimin dhe parashikon dispoziat shtesë për organin kombëtar të akreditimit që kanë të bëjnë me akreditimin në fushën e verifikimit të shkarkimeve të GES-eve. Sa herë që dispozitat e rregullores përmbajnë parashikime që janë rregulluar në aspektin parimor nga ligji kuadër për akreditimin, dispozita i referohet nenit përkatës ose parimeve të ligjit kuadër të akreditimit duke garantuar kështu një harmonizim mes këtij ligji dhe dispozitave të rregullores. 

Më konkretisht ky kre rregullon aspektet e mëposhtëme në lidhje me organizmin kombëtar të akreditimit: 

· rregulla dhe parime të përgjithshme në lidhje me organizmin kombëtar të akreditimit (nenet 85, 87); 
· rregulla në lidhje me procesin e akreditimit të zhvilluar nga organizmi kombëtar i akreditimit për verifikuesit e shkarkimeve GES (nenet 88-92); 
· rregulla në lidhje me akreditimin ndërkufita, vlersësimin dhe njohjen e ndërsjelltë (nenet 86, 95, 97) ; 
· rregulla në lidhje me dokumentacionin, aksesin në informacion dhe shkëmbimin elektronik të të dhënave (nenet 93, 94, 99); 
· rregulla në lidhje me monitorimin e shërbimeve, ankesat dhe masat korrigjuese (nenet 92, 96, 98). 

KREU VII – SHKËMBIMI I INFORMACIONIT

Ky kre përbëhet nga 8 nene (nenet 100-107) që rregullojnë mënyrën e shkëmbimit të informacineve mes autoriteteve të përfshira në procesin e verifikimit dhe akreditimit vendase dhe të huaja sipas rastit. Më konkretisht ky kre rregullon këto aspekte specifike: 

· rregullat për shkëmbimin e informacionit mes organizmit kombëtar të akreditimit, AKM-së dhe ministrisë përgjegjëse për mjedisin (nenet 100-104)
· rregullat për shkëmbimin e informacionit mes organizmit kombëtar të akreditimit dhe autoriteteve të huaja të përfshira në proces sipas rastit (nenet 101-105); 
· rregulla në lidhje me krijimin, ruajtjen dhe aksesin e bazave të të dhënave të verifikuesve të akredituar (neni 106); 
· rregulla në lidhje me njoftimet nga verifikuesit e akredituar (neni 107). 


TABELA NDËRLIDHËSE MES NENEVE DHE KRERËVE TË RREGULLORES ZBATUESE TË KOMISIONIT (BE) 2018/2067 DHE NENEVE DHE KRERËVE TË  PROJEKTVENDIMIT

Siç u përmend më sipër, për efekt qartësie është hartuar tabela që tregon lidhjen mes neneve dhe krerëve të Rregullores Zbatuese të Komisionit (BE) 2018/2067 dhe neneve dhe krerëve të rregullores së projektvendimit. Kjo tabelë paraqitet më poshtë: 



	TABELË NDËRLIDHJEJE E NENEVE DHE KRERËVE TË RREGULLORES ZBATUESE TË KOMISIONIT (BE) 2018/2067  DHE PROJEKTVENDIMIT 

	RREGULLORE 2018/2067
	PROJEKTVENDIMI  

	KREU I 
	KREU I

	Neni 1
	Neni 1

	Neni 2
	Neni 2

	Neni 3
	Neni 3

	Neni 4
	Neni 4

	Neni 5
	Neni 5

	KREU II
	KREU II

	Neni 6
	Neni 6

	Neni 7
	Neni 7

	Neni 8
	Neni 8

	Neni 9
	Neni 9

	Neni 10
	Neni 10

	Neni 11
	Neni 11

	Neni 12
	Neni 12

	Neni 13
	Neni 13

	Neni 14
	Neni 14

	Neni 15
	Neni 15

	Neni 16
	Neni 16

	Neni 17
	Neni 17

	Neni 17a
	I pa aplikueshëm

	Neni 17b
	I pa aplikueshëm

	Neni 17c
	I pa aplikueshëm

	Neni 18
	Neni 18

	Neni 19
	Neni 19

	Neni 20
	Neni 20

	Neni 21
	Neni 21

	Neni 22
	Neni 22

	Neni 23
	Neni 23

	Neni 24
	Neni 24

	Neni 25
	Neni 25

	Neni 26
	Neni 26

	Neni 27
	Neni 27

	Neni 28
	Neni 28

	Neni 29
	Neni 29

	Neni 30
	Neni 30

	Neni 30a 
	I pa aplikueshëm

	Neni 31
	Neni 31

	Neni 32
	Neni 32

	Neni 33
	Neni 33

	Neni 33a
	Neni 34

	Neni 34
	Neni 35 

	Neni 34a
	Neni 36 

	Neni 34b
	Neni 37 

	KREU III 
	KREU III

	Neni 35
	Neni 38 

	Neni 36
	Neni 39 

	Neni 37
	Neni 40

	Neni 38
	Neni 41

	Neni 39
	Neni 42

	Neni 40
	Neni 43

	Neni 41
	Neni 44

	Neni 42 
	Neni 45

	Neni 43
	Neni 46

	KREU IIIa 
	KREU IV 

	Neni 43a
	Neni 47 

	Neni 43b
	Neni 48

	Neni 43c
	Neni 49 

	Neni 43d
	Neni 50

	Neni 43e
	Neni 51 

	Neni 43f
	Neni 52 

	Neni 43g
	Neni 53

	Neni 43h
	Neni 54 

	Neni 43i 
	Neni 55 

	Neni 43j 
	Neni 56 

	Neni 43k 
	Neni 57 

	Neni 43l 
	Neni 58 

	Neni 43m 
	Neni 59 

	Neni 43n 
	Neni 60 

	Neni 43o 
	Neni 61 

	Neni 43p 
	Neni 62

	Neni 43q 
	Neni 63

	Neni 43r 
	Neni 64

	Neni 43s 
	Neni 65

	Neni 43t 
	Neni 66

	Neni 43u 
	Neni 67

	Neni 43v 
	Neni 68

	Neni 43w 
	Neni 69 

	Neni 43x 
	Neni 70

	Neni 43y 
	Neni 71 

	Neni 43z 
	Neni 72

	Neni Article 43za 
	Neni 73 

	KREU IV
	KREU V

	Neni 44 
	Neni 74

	Neni 45
	Neni 75

	Neni 46
	Neni 76

	Neni 47
	Neni 77

	Neni 48
	Neni 78

	Neni 49
	Neni 79

	Neni 50
	Neni 80

	Neni 51
	Neni 81

	Neni 52
	Neni 82

	Neni 53
	Neni 83

	Neni 54
	Neni 84

	KREU V 
	KREU VI 

	Neni 55
	Neni 85

	Neni 56
	Neni 86

	Neni 57
	Neni 87

	Neni 58
	Neni 88

	Neni 59 
	Neni 89

	Neni 60 
	Neni 90

	Neni 61
	Neni 91

	Neni 62
	Neni 92

	Neni 63
	Neni 93

	Neni 64
	Neni 94

	Neni 65
	Neni 95

	Neni 66
	Neni 96

	Neni 67
	Neni 97

	Neni 68
	Neni 98

	Neni 69
	Neni 99

	KREU VI 
	KREU VII

	Neni 70
	Neni 100

	Neni 71
	Neni 101

	Neni 72
	Neni 102

	Neni 73
	Neni103

	Neni 74
	Neni 104 

	Neni 75
	Neni 105

	Neni 76 
	Neni 106

	Neni 77 
	Neni 107

Rregullorja përmban tre shtojca. Më poshtë jepet një përshkrim i përmbledhur i shtojcave të kësaj rregulloreje dhe përmbajtjes së tyre: 

SHTOJCA I – FUSHA E AKREDITIMIT PËR VERIFIKUESIT

Kjo shtojcë përcakton fushat e akreditimit për të cilat verifikuesit janë të autorizuar të kryejnë verfikimet përkatëse. Fushat e akreditimit në kompetencë të çdo verifikuesi përcaktohet në certifikatën e akreditimit në përputhje me fushat e parashikuara nga kjo shtojcë. Vlen të theksohet se të vetmet fusha akreditimi që që parashikohen nga Rregullorja Zbatuese e Komisionit (BE) 2018/2067 por që nuk janë përfshirë në shtojcën I të këtij projektvendimi, janë ato fusha që kanë të bëjnë ekskluzivisht me sistemin e tregtimit të kuotave dhe konkretisht fushat 98 dhe 99 të parashikuara nga Rregullorja Zbatuese e Komisionit (BE) 2018/2067. Të gjitha fushat e tjera të akreditimit të parashikuara në shtojcën I të kësaj rregulloreje, përputhen plotësisht me fushat e parashikuara nga Rregullorja Zbatuese e Komisionit (BE) 2018/2067. 

SHTOJCA 2 – KRITERET PËR VERIFIKUESIT

Kjo shtojcë zbërthen më tej parashikimet e nenit 44, pika 1 të rregullores duke përcaktuar disa procedura, procese dhe masa shtesë.  


SHTOJCA 3 – KRITERET MINIMALE TË PROCESIT TË AKREDITIMIT DHE KRITERET PËR ORGANIZMAT E AKREDITIMIT

Kjo shtojcë përcakton se kriteret minimale të procesit të akreditimit dhe organizmit kombëtar të akreditimit janë në përputhje me standardet e harmonizuar sipas Ligjit nr.116/2014 “Për akreditimin e organeve të vlerësimit të konformitetit në Republikën e Shqipërisë”, i ndryshuar. 

VII - INSTITUCIONET DHE ORGANET QË NGARKOHEN PËR ZBATIMIN E AKTIT.

Institucionet dhe organet që ngarkohen për zbatimin e aktit janë: 
· Ministria e Mjedisit 
· Agjencia Kombëtare e Mjedisit 
· Drejtoria e Përgjithshme e Akreditimit

VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT.

Ky projektvendim është hartuar nga Drejtoria për Ndryshimet Klimatike pranë Ministrisë së Mjedisit, me mbështetjen e asistencës teknike të projekteve SANECA – Legal (GIZ), Ekspertët e Komunitetit të Energjisë dhe Tratolow. Në kuadër të hartimit të projektvendimit është konsultuar gjithashtu Drejtoria e Përgjithshme e Akreditimit. 

RAPORTI I VLERËSIMIT TË TË ARDHURAVE DHE SHPENZIMEVE BUXHETORE.

Ky projektvendim ngre sistemin për verifikimin e shkarkimeve të gazeve me efekt serrë dhe akreditimin e verifikuesve (VA) në përputhje me standardet e BE-së, duke plotësuar mangësitë ligjore dhe teknike ekzistuese në legjislacionin shqiptar. Për shkak të risisë së sistemit VA që tashmë do të jetë në linjë me rregullat dhe metodologjinë teknike të BE-së, projektvendimi sjell ndikime financiare si për buxhetin e shtetit ashtu dhe për sektorin privat. 

1. Kostot për buxhetin e shtetit 

Kostot e projektvendimit për buxhetin e shtetit janë kryesisht kosto për ngritjen dhe forcimin e kapaciteteve institucionale.

Ngritja e sistemit VA të shkarkimeve të gazeve me efekt serrë në sektorin e instalimeve, aviacionit civil dhe lëndëve djegëse (subjekti i rregullar) sjellin nevojën e shtimit të burimeve njerëzore dhe forcimin e kapaciteteve të burimeve njerëzore ekzistuese në periudhën afatmeseme, veçanërisht të Drejtorisë së Përgjithshme të Akreditimit që është organizmi i vetem kombëtar i ngarkuar me kompetenca akreditimi. Vlen të përmendet se procesi i verifikimit në Shqipëri do të nisë në vitin 2027 dhe legjislacioni shqiptar lejon ushtrimin e veprimtarisë së akreditimit nga verifikues të akredituar në vendet e BE-së. Kjo ndihmon shtetin shqiptar që të ketë kohën e mjaftueshme për ngritjen dhe forcimin e kapaciteteve institucionale në lidhje me akreditimin e verifikuesve. Përsa i përket kostove për trajnimin fillestar të stafit të AKM-së, DPA-së dhe Ministrisë së Mjedisit, ato do të mbulohen kryesisht nga programet e asistencës teknike pranë Ministrisë së Mjedisit. 

2. Kostot për sektorin privat

Zbatimi i detyrimeve VA nga operatorët e instalimeve, operatorët e avioonëve dhe subjektet e rregulluar do të sjellë disa kosto për këta sektorë. Sektorët e prekur do të kenë kosto për kontraktimin e verifikuesit të akredituar i cili verifikon raportin e të dhënave të shkarkimeve si dhe për ndërveprimin me institucionet kompetente – AKM, Ministria e Mjedisit dhe DPA sipas rastit. Nuk konsiderohet se do të jetë e nevojshme të kontraktohet staf shtesë, pasi raportet me verifikuesin e akredituar  mund të mbulohen nga stafi teknik ekzistues. 

3. Vlerësimi i të ardhurave potenciale

Përveç kostove, ngritja dhe zbatimi i sistemit VA ka potencial të sjellë të ardhura për shtetin dhe për sektorin privat në formën e fondeve dhe investimeve:

· Miratimi i këtij projektvendimi është një mundësi e mirë për krijimin e të ardhurave për buxhetin e shtetit - Ky projektvendim mbi verifikimin e shkarkimeve të GES-eve dhe akreditimin e verifikuesve është një nga aktet kyçe për plotësimin e kuadrit ligjor për zbatimin e MRVA-së në Shqipëri si pjesë e masave të agjendës kombëtare të reformave 2024-2027, në kuadër të instrumentit të bashkimit evropian “Faciliteti për reforma dhe rritje për ballkanin perëndimor”. Me plotësimin e këtij kuadri ligjor hapet rruga që qeveria shqiptare të përfitojë shumën e financimit të parashikuar në masën 600 milionë lekë.   

· Të ardhura nga gjobat për shkeljet e rregullores – Ndryshimet e ligjit 155/2020 “Për ndryshimet klimatike”, kanë parashikuar edhe rritjen e gjobave për shkelje të masave që kanë të bëjnë me monitorimin dhe raportimin e shkarkimeve të GES-eve. Kështu nëse bizneset nuk raportojnë saktë ose nuk përmbushin detyrimet e tyre, ato mund të penalizohen financiarisht duke paguar gjobat përkatëse. Me miratimin e këtij projektvendimi që parashikon të gjitha procedurat dhe detyrimet për verifikimin e shkarkimeve GES, mundësohet edhe zbatimi i kundërvatjeve administrative të parashikuara në ligjin e ndryshimeve klimatike.    

Bazuar në analizën më sipër, raporti mes shpenzimeve dhe të ardhurave që rrjedhin nga parashikimet e këtij projektvendimi rezulton se:

· Në vitet e para, kostot e zbatimit të sistemit VA për administratën dhe sektorin privat do të jenë relativisht më të larta.
· Në periudhën afatgjatë, Shqipëria do të përfitojë nga financimet ndërkombëtare, uljen e gjobave për ndotësit dhe zhvillimin e tregut të karbonit. 



MINISTRI

SOFJAN JAUPAJ 




2  Relacion shpjegues për projektvendimin  Për Miratimin e rregullores  “Mbi kushtet, kriteret dhe procedurat e verifikimit të shkarkimeve të gazeve me efekt serrë të operatorit të instalimit, operatorit të avionit dhe subjektit të rregulluar dhe kushtet, kriteret dhe procedurat e akreditimit të verifikuesve”.

